
Bainis Liam gus Cháit 

I
s fada ó Mhainistir Westminster agus na 
Windsors a tógadh mise, ach is ann a bhí 
mé ar an 29 Aibreán ag tuairisciú ar 

bhainis An Phrionsa William agus Kate 
Middleton, nó Liam agus Cáit mar a bheadh 
orthu dá mbeidís ag pósadh sa taobh seo tíre. 
Landáil mé féin agus an ceamaradóir Dave, i 
Londain cúpla lá roimhré, agus sé an chéad 
jab a bhí againn ná ár gcuid pasanna a bhailiú 
don lá mór. Shiúil muid síos go dtí an 
Mainistir ansin agus cé go raibh an lá mór fós 
dhá lá uainn, bhí cúpla céad suite ansin i 
gcampaí agus i málaí codlata, iad ag coinneáil 
greim daingean ar a n-áit suite. Bhí cuid acu 
tagtha ó chomh fada ó bhaile leis an Astráil 
agus Ceanada. Agus bhí an-time acu! Bhíodar 
ag amhranaíocht, ag caint is ag comhrá, agus 
ní raibh stáisiún teilefíse nó raidió ó Sydney 
go San Francisco nár chuir faoi agallamh iad. 

Is in Óstan Goring i Belgravia a bhí muintir 
Middlleton ag fanacht, agus ní raibh sé achar 
ar bith ón mainistir, agus chuaigh mé suas 
ansin deireanach tráthnóna Déardaoin. Bhí 
daoine cruinnithe ansin chomh maith, agus cé 
nach bhfaca mise iad, is cosúil go ndeachaigh 
Kate, a máthair Carole agus a deirfiúr Pippa, 
isteach is a ' ach cúpla geábh. Ach chonaic mé 
rud amháin ar thug mé suntas dó. Bhí fir ag 
crochadh isteach málaí agus hataí, agus nár 
thit ceann de na málaí uathu, agus chonaic 
muid íochtar gúna bán éigin! Dúirt muid linn 
féin nach raibh sé sách galánta le bheith ina 
ghúna bainise, ach anois, agus Pippa feicithe 
againn, is dóigh liom gur gúna bán Phippa a 
bhí ann. Tá súil agam nár bhfuair mo dhuine 
mórán d'íde béil sa Goring! 

Faoin am ar tháinig oíche Déardaoin, bhí na 
sráideanna plódaithe. Ní raibh áit siúil ann, 
agus is mé a bhí buíoch as mo phas. Taobh 
thiar den tslua bhí seastáin crochta do na 
meáin, rud a chinntigh go raibh radharc 
againn. Faoi dheireadh tháinig an lá mór, 

An Diuc agus Bandiuc Chambridge, Liam & Cált 

agus d' fhág mé féin agus Da v e an t-óstán ag 
leath uair théis a cúig ar maidin. Cheapfainn 
nach raibh Kate Middleton éirithe as a leaba 
fós faoin am a landáil muid ann, agus i 
ndáirire ní raibh am ar bith le sparáil againn. 
D' éirigh le Da v e nead a dhéanamh dó féin i 
gcoirnéal, agus fuair sé seatanna iontacha do 
chuile dhuine a bhí ag dul isteach agus amach 
sa Mhainistir. Cé nach raibh é ach thart ar a 
seacht a chlog ar maidin bhí sceitimíní na 
ndaoine le mothú san aer. Rinne mé cúpla 
agallamh le RTE Raidió na Gaeltachta i rith na 
maidine, agus ar deireadh, bhí orthu imeacht 
uaim mar bhí an oiread sin torann timpeall 
orm, go háirithe nuair a thosaigh na daoine 
cáiliúla ag tarraingt ar an mainistir, David 
agus Victoria Beckham, Elton John, David 
agus Samantha Cameron, agus ríthe agus 
banríonacha ó ar fud an domhain. Agus b'iad 

sin na daoine a bhí iarrtha ag an mbainis. Ar 
mo thaobhsa den bhóthar, bhí na 
hainmneacha móra ó na meáin. Bhí mé ag 
seasamh in aice le leithidí Fiona Bruce, Katie 
Couric, Anderson Cooper agus Fearne 
Cotton. 

Nuair a bhí chuile dhuine istigh sa mhainistir, 
tháinig an Teaghlach Ríoga i gcarranna móra 
galánta, an Prionsa William agus a dheartháir 
Harry ar dtús, ansin tháinig an chuid eile acu, 
ina measc an Bhanphrionsa Beatrice lena hata 
mór a bhain stangadh as na céadta a bhí 
cruinnithe taobh amuigh, agus ar chaith na 
páipéir coicís ag caint faoi. Ní raibh Kate 
.Middleton ach dhá nóimead deireanach, agus 
mhothfá an slua a mbrú féin chun cinn chomh 
maith agus a bhíodar in ann, ag iarraidh í a 
fheiceáil. Chloisfeá an Aaaaahhhhhh! agus an 
bualadh bos in Albain, ba léir gur cheap na 
daoine a bhí cruinnithe ansin le trí lá gur 
bhfiú a gcuid trioblóide é. Bhí na meáin 
gaibhte craiceáilte ar thóir eolais faoin ngúna, 
agus bhí deatach ag teacht ó chuid de na 
ríomhairí lena ndeifir ag iarraidh an scéal a 
scaipeadh. Tar éis an phósadh, d'imigh an 
Teaghlach Ríoga go dtí Pálás Bhuckingham, 
agus lean go leor den dream a bhí cruinnithe 
ag an mainistir iad. B' aisteach an radharc é, 
ag breathnú ar na mílte ag baint as, suas i 
dtreo an Grand Mali agus an Pálás le bheith 
ann nuair a thiocfaidís amach ar an mbalcóin. 
Faoin tráth sin bhí obair le déanamh agamsa, 
labhair mé le beirt bhan óg ón gCeathrú Rua 
atá ag cur fúthú i Londain, le bainisteoir 
óstáin as Gaoth Dobhair, agus le seodóir as 

Slua taobh amuigh do Mhainistir Westminster 

Baile Atha an Rí .... ag fáil amach céard a 
cheap siad faoin lá agus faoin ngúna. 

Agus an ghrian ag dul faoi, bhí na sluaite fós 
ar shráideanna agus i bpáirceanna Londain, 
ag baint sult as an aimsir bhreá agus as an lá. 
Cibé céard é do thuairim faoi Theaghlach 
Ríoga Shasana, thug siad an-lá don milliún 
duine a chruinnigh i Londain, agus tá mé 
cinnte nach bhfeicfidh mé a leithéide arís. Go 
mairfidh Liam agus Cáit! 

